
ACTA

PLENO DO EXCMO. CONCELLO DE VIGO Nº 4/2022

SESION EXTRAORDINARIA DO 8 DE FEBREIRO DE 2022

ORDE DO DÍA

ÚNICO.- Proposta do alcalde relativa a Distinción Honorífica “Cidade de Vigo”.
Expte. 18911/101 (Rexistro Pleno 3280/1101).

ASISTENTES

POLO GRUPO MUNICIPAL SOCIALISTA

Caballero Álvarez Abél Ramón 
Aguiar Castro Yolanda 
Aneiros Pereira Jaime (R)
Blanco Iglesias Eugenia Dolores (R)
Caride Estévez María José 
Espinosa Mangana Elena 
Estévez Rodríguez  Pablo Luis (R)
Fernández Pérez José Manuel (R)
Gómez Díaz Gorka
Iglesias González Ana Laura (R)
Lago Barreiro María del Carmen 
López Font Carlos 
Losada Alvarez Abel Fermín 
Mejías Sacaluga Ana Maria (R)
Pardo Espiñeira Francisco Javier 
Rivas González Ángel 
Rodríguez Calviño Patricia (R)
Rodríguez Díaz Santos Héctor (R)
Rodríguez Rodríguez Nuria 
Silva Rego Mª Carmen (R)

POLO GRUPO MUNICIPAL  POPULAR

Egerique Mosquera Teresa
González Castillo  Jesús Marco 
López Román Patricia (R)
Marnotes González  José Alfonso 

POLO GRUPO MUNICIPAL MIXTO

Pérez Correa Ruben 

MEMBRO NON ADSCRITO

Pérez Igrexas Xabier 

NON ASISTEN:
Méndez Fuentes Oriana, concelleira do grupo municipal Mixto. 

No salón de Plenos da Casa do Concello de Vigo, ás nove horas e sete minutos do día
oito de febreiro do ano dous mil vinte e dous, coa Presidencia do Excmo. Sr. Alcalde,
D. Abel Ramón Caballero Álvarez, e asistencia dos concelleiros Sres. e Sras. Aguiar
Castro, Aneiros Pereira, Blanco Iglesias, Caride Estévez, Espinosa Mangana, Estévez
Rodríguez, Fernández Pérez, Gomez Días Gorka, Gonzalez Castillo, Iglesias González,
Lago Barreiro, López Font, López Roman, Losada Alvarez, Marnotes González, Mejías

Sacaluga, Pardo Espiñeira,  Pérez Correa, Pérez Igrexas,  Rivas González, Rodíguez
Calviño, Rodríguez Díaz, Rodríguez Rodíguez e Silva Rego, actuando como Secretario
Xeral do Pleno que asina D. José Riesgo Boluda, constituíuse o Pleno da Excma.
Corporación en sesión EXTRAORDINARIA conforme á convocatoria e segundo a orde
do día remitida a todos os Sres. e Sras. concelleiros e concelleiras coa antelación
legalmente requirida. Está tamén presente o Interventor Xeral Municipal, don Alberto
Escariz Couso.

O Presidente declara aberta a sesión en primeira convocatoria e procédese a tratar os
asuntos da orde do día.

ÚNICO.(22).- PROPOSTA  DO  ALCALDE  RELATIVA  A  DISTINCIÓN
HONORÍFICA   “CIDADE   DE   VIGO”.   EXPTE.   18911/101 (REXISTRO   PLENO
3280/1101).

ANTECEDENTES: Con data 3 de febreiro de 2022 (modificada con data 7.02.22), a
Alcaldía-Presidencia emite a seguinte proposta de resolución,

“I.- ANTECEDENTES.

O Pleno do Concello de Vigo en sesión ordinaria do día 28 de febreiro de 2018 adoptou
o acordo de “Aprobar a creación dunha nova distinción honorífica do Concello de Vigo,
que recibirá o nome de Distinción Honorífica “Cidade de Vigo", consonte ao previsto
nos   artigos   50.24,   189,   190   e   concordantes   do   Regulamento   de   organización,
funcionamento e réxime xurídico das entidades locais aprobado por Real Decreto
2568/1986, de 28 de novembro e mais o artigo 5.3 do Regulamento de Honras e
Distincións do Concello de Vigo, de data 29 de setembro de 1981”. (Expediente
15892-101).

No antedito acordo plenario exponse a motivación da creación da nova distinción:
“...dentro do contexto da habilitación prevista no Regulamento específico de Honras e
Distincións do Concello de Vigo, no seu artigo 5.3., e transcorridos trinta anos dende
a   creación   do   título   de   Vigueses   Distinguidos,   considérase   oportuna   agora   a
institucionalización dun novo galardón que recoñeza a aqueles cidadáns e cidadás,
institucións e entidades que teñan sobresaído dun modo excepcional e especialísimo
nos seus ámbitos respectivos e teñan contribuído dun xeito determinante ao prestixio
da cidade de Vigo e dos   valores cidadáns que a definen e lle son propios. Esta
distinción terá o carácter de Alta Distinción e a súa concesión será moi puntual e
constituirá o máximo honor que o Concello de Vigo poida outorgar.

Este galardón terá unha dobre funcionalidade: por un lado, o recoñecemento de
valores cidadáns extraordinarios e tarefas exemplares a prol da cidade de Vigo, tanto
de persoas coma de institucións, permitindo que perduren na memoria colectiva e,
por outro, pretende ser un estímulo para a realización de accións que comporten un
beneficio para a cidade e reforcen, aínda máis, o sentimento de orgullo e pertenza a
Vigo.

Reservarase   a   concesión   desta   distinción   honorífica   “Cidade   de   Vigo”   a   casos
excepcionais, de méritos extraordinarios que concorran en persoas ou entidades,

nacionais ou estranxeiras, que polos seus destacados méritos e servizo extraordinario
prestado á cidade de Vigo sexan dignos de tal galardón. 

Trátase dunha distinción para recoñecer e poñer en valor a persoas ou entidades con
profundo arraigo na cidade, cunha longa traxectoria de traballo, dedicación e esforzo
a prol da cidade de Vigo e que teñan contribuído a converter á cidade nun referente e
exemplo.

A   concesión   deste   galardón   requirirá   dunha   motivación   exhaustiva,   na   que   se
contemplen   todas   as   circunstancias   extraordinarias   e   excepcionais   que   fan   ao
galardoado merecedor deste recoñecemento.  A concesión da mesma non terá unha
periodicidade estipulada de antemán, xa que só se concederá en casos puntuais nos
que se motive a súa excepcionalidade...”.

- Con respecto ao procedemento e competencias para a súa concesión, así como as
formalidades para a súa entrega ao interesado, estarase ao previsto no “Regulamento
de Honras e Distincións do Concello de Vigo” de data 29 de setembro de 1981.  

II.-   MOTIVACIÓN PARA OUTORGAR A DISTINCIÓN HONORÍFICA “CIDADE DE VIGO”.  

A motivación que se expón a continuación para a concesión da Distinción de Honra
“Cidade de Vigo” foi redactada polo Cronista da Cidade, D. Ceferino de Blas a petición
desta Alcaldía:

O xornal que prestixia a Vigo

Un grupo de ilustrados vigueses fundou Faro de Vigo en 1853 para defender os
intereses da cidade, axudar ao seu desenvolvemento e modernización. 

Puxéronlle o nome de Faro de Vigo porque designaba á cidade en que naceu e a
mensaxe que querían transmitir: guiar aos seus concidadáns. 

Desde o primeiro momento viuse envolvido en lides en defensa de Vigo. Xa en 1854
librou unha dura polémica contra “El Coruñés” para impedir que lle arrebatasen o
lazareto de San Simón, que era un enclave imprescindible para contar con tráfico
internacional. 

Desde entón non deixou de emprender campañas en prol dos intereses de Vigo. É o
que   explica   que   un   modesto   xornal   dunha   cidade   de   5000   habitantes,   moitos
iletrados, sobrevivise. Como informaba “El Tribuno” de Madrid, en 1853 existían en
España 123 xornais. Todos desapareceron, salvo Faro de Vigo. 

Cal é a razón da súa pervivencia pola que o Guinness declarouno “o xornal español de
maior continuidade”? A simbiose que se estableceu entre o Faro e a cidade, que
condensa a expresión popular: todos os xornais chamábanse “faros”. Cóntao Camilo
José Cela no seu libro   autobiográfico “A rosa”. Cando era neno, en Padrón, e ía
comprar o xornal do seu pai ao quiosco, había un cliente que sempre levaba o ABC, e
a quiosqueira chamábao o “faro de Madrid”.

Sen o Faro, algunhas parcelas da historia de Galicia serían inverificables porque se
perderon os datos. Por iso consúltano os investigadores e cantos queren coñecer o
ocorrido no territorio, por iso é polo que libros, teses doutorais e múltiples escritos
fundaméntense nel. Non esaxerou quen o cualificou a Biblia de Vigo. Desde comezos
do século XX é coñecido como “o máis popular dos xornais galegos”.

No mundo, só unha trintena de xornais de gran e mediana tirada, dos que non chegan
a media ducia os publicados en español -en Latinoamérica-, alcanzaron a antigüidade
do Faro. Todos son de capitais ou grandes cidades. “The Times”, Londres, 1785; “Le
Figaro”, Paris, 1824; “The New York Times”, Nova York, 1851.   

O director, Leal Insua, nunha entrevista para “El Diario de Nueva York”, escrito para
hispanos, presumía que Faro publicara un suplemento do centenario mellor que o do
“The New York Times”, que o celebrou dous anos antes. Foron os “pregos”, nos que
colaboraron Azorín e máis de 200 escritores de primeira fila.

É cando se concede ao Faro a primeira medalla de ouro de Vigo “polo seu constante
labor   xornalístico   de   exaltación   e   defensa   dos   intereses   da   cidade”.   (Recibirá   a
segunda en 2003, con motivo do 150 aniversario, e a Medalla de Ouro de Galicia.)

Pero   non   todo   foron   celebracións.   Faro   pasou   por   duras   experiencias   políticas,
económicas e laborais, que o levaron ao bordo da desaparición. Como en 1986, cando
a antiga propiedade dos Lema véndeo a Editorial Prensa Ibérica, que preside Javier
Moll de Miguel.  

Corrían tempos difíciles para a prensa e a cidade que se enfrontaba á reconversión
industrial e ao peche de grandes empresas como Álvarez, Grupo MAR, sectores do
naval e a conserva. 

Faro   tiña   un   persoal   numeroso   e   descompensado,   cunha   redacción   insuficiente.
Precisaba dun forte investimento, renovación e modernizar a súa ferramenta, que
incluía unha nova rotativa. 

Foi o que acometeu Prensa Ibérica. Desde entón Faro de Vigo consolidouse como un
dos grandes periódicos rexionais, e é recoñecido por todos como decano da prensa
española.  

A principal razón é que está tutelado por un gran editor, que prestixia a un dos
símbolos vigueses e, en consecuencia, prestixia á cidade de Vigo. 

Editorial Prensa Ibérica, un grupo formado por 12 revistas e 25 xornais coas súas
edicións dixitais, repartidos por todas as autonomías, é defensor sen concesións da
democracia   e   dos   valores   que   a   conforman.   O   seu   compromiso   coa   igualdade
demóstrase en que foi pioneiro en España en nomear mulleres directoras dos seus
xornais, e o primeiro en Galicia.

Entre os grandes acertos de Javier Moll está a creación, en 1992, do  Club Faro de
Vigo, un dos mellores foros de opinión de España. Intervir no Club Faro é considerado
unha honra que levan a gala cuantos fixérono. Encomian á cidade de Vigo por todo o
mundo.

O compromiso coa cultura é outra das grandes achegas de Faro. Foi onde escribiu o
seu primeiro artigo Ortega e Gasset, colaborou Pardo Bazán e dirixiu Cunqueiro. Onde
debuxaron Castelao e Federico Rivas e ilustraron coas súas fotos Pacheco e Ksado.

Prensa Ibérica, o grupo no que se integrou Faro, é líder en audiencia dixital en España
e o segundo en difusión de prensa. Participou activamente na fundación da empresa
galega do cable  “R” e nos anos 2000 ampliou o espectro informativo galego, creando
La Opinión de A Coruña.

Por esa bagaxe do Faro, que este ano entra no 170 ano da súa publicación cando o 3
de   novembro   cambie   a   data   da   cabeceira, o   que   o   sitúa   entre   os   xornais   máis
prestixiosos   do   mundo,   e   ao   que   representa   unha   personalidade   nacional   e
internacionalmente recoñecida, como o editor Javier Moll, é polo que se lle propón
para ser o primeiro que reciba a distinción “Cidade de Vigo”.

A vista do exposto nos antecedentes e mais na motivación para outorgar a distinción
honorífica “Cidade de Vigo”, e no uso das competencias que a normativa vixente en
materia de Réxime Local lle confire á Alcaldía-Presidencia, contidas no artigo 124.4. b)
da Lei 7/1985, do 2 de abril, Reguladora das Bases do Réxime Local, modificada pola
Lei 27/2013, do 27 de decembro, elévase ao Pleno a seguinte  PROPOSTA:

Primeiro.-  Outorgar a Distinción Honorífica "Cidade de Vigo" ao Diario Decano de
prensa de España, aliado da cidade Faro de Vigo e, ao editor Francisco Javier Moll de
Miguel.

Segundo.- Formalizar a entrega da distinción honorífica segundo o establecido no
acordo do Pleno do Concello de Vigo en sesión ordinaria de data 28 de febreiro de
2018 de creación da Distinción Honorífica do “Cidade de Vigo”,  consonte ao previsto
nos   artigos   50.24,   189,   190   e   concordantes   do   Regulamento   de   organización,
funcionamento e réxime xurídico das entidades locais aprobado por Real Decreto
2568/1986, de 28 de novembro e mais o artigo 5.3 do Regulamento de Honras e
Distincións do Concello de Vigo, de data 29 de setembro de 1981”.

DELIBERACIÓNS. Constan no arquivo audiovisual incorporado a Acta.

VOTACIÓN: Con vinte e catro votos a favor dos membros do grupo municipal Socialista, señores
e señoras  Aguiar Castro, Aneiros Pereira, Blanco Iglesias, Caride Estévez, Espinosa Mangana,
Estévez Rodríguez, Fernández Pérez, Gomez Díaz, Iglesias González, Lago Barreiro, López Font,
Losada Alvarez, Mejías Sacaluga, Pardo Espiñeira, Rivas González, Rodríguez Calviño, Rodríguez
Díaz, Rodríguez Rodríguez, Silva Rego e a Presidencia, mais dos membros do grupo municipal
do Partido Popular,  señores e señoras Egerique Mosquera, González Castillo, López Román e
Marnotes González, e dúas abstencións do membro do grupo municipal Mixto, Sr. Pérez Correa,
e mais do membro non adscrito, Sr. Perez Igrexas, adóptase o seguinte,

ACORDO.

Aprobar a proposta de Resolución con nº de Rexistro Pleno 3280/1101, cuxo texto consta na
parte expositiva deste acordo.

ANEXO ARQUIVO AUDIOVISUAL

Asunto     : Pleno extraordinario Distinción Honorífica “Cidade de Vigo”
Legislatura: Mandato 2019-2023
Órgano     : Pleno
Fecha Inici: Martes,  8 de Febrero de 2022 09:06:09
Fecha Fin  : Martes,  8 de Febrero de 2022 09:31:55
Duración   : 00:25:46

- HTML 
-----------------------------------------------------------------------------

https://sede.vigo.org/expedientes/actas/videos_actas.jsp?id=3164

- Media (MASTER) 
-------------------------------------------------------------------

[1] Windows Media Video WMV1/WMA2 1280x720 16:9 (Stereo), 344 MiB

SHA512 - c3ea1c62b724c89e79d26f3610b32d3231f4ce9b3cdd063216fca187ff4ffeea84ca1ef
8ee4256103c6746d2c78ebc6eff6d462c7327254adeb11e29828eed92

- Minutaje 
-------------------------------------------------------------------------

00:00:01   - Asistentes : Rodríguez Díaz, Santos Héctor; Mejías Sacaluga, Ana
             María; Silva Rego, Carmela; Caballero Álvarez, Abel; Escariz,
             Alberto; Riesgo, José; Chantada Abollo, Rosa; Espinosa Mangana,
             Elena; Lopéz Font, Carlos; Losada Álvarez, Abel; Aneiros Pereira,
             Jaime; Aguiar Castro, Yolanda; Gómez Díaz, Gorka; Iglesias
             González, Ana Laura; Blanco Iglesias, María Eugenia; Lago Barreiro,
             María del Carmen; Estévez Rodríguez, Pablo Luis; Pardo Espiñeira,
             Javier; Caride Estévez, María José; Fernández Pérez, José Manuel;
             Rodríguez Calviño, Patricia; Rivas González, Ángel; Rodríguez
             Rodríguez, Nuria; Marnotes González, José Alfonso; Egeríque
             Mosquera, Teresa; Marco González Castillo, Jesús; López Román,
             Patricia; Pérez Correa, Rubén; Pérez Igrexas, Xabier;
00:00:40   - Caballero Álvarez, Abel

00:00:59   : Proposta do alcalde relativa a Distinción Honorífica Cidade de
             Vigo. (Rexistro Pleno 3280/1101).
00:05:56   - Pérez Iglesias, Xabier
00:08:31   - Caballero Álvarez, Abel
00:08:35   - Pérez Correa, Rubén
00:13:36   - Caballero Álvarez, Abel
00:13:39   - Egerique Mosquera, Teresa
00:17:07   - Caballero Álvarez, Abel
00:24:46   - Votación [9:27:24]
00:25:46   : [FIN]

 

Sen máis asuntos a Presidencia deu por rematada a sesión ás nove horas e corenta
minutos, redactándose en soporte electrónico a ACTA que é asinada pola Presidencia e
o   secretario   xeral   do   Pleno   á   que   se   incorpora   certificación   da   Secretaría   xeral
correspondente o arquivo audiovisual da gravación da sesión, acreditativa da súa
autenticidade e integridade.

Conforme   o   artigo   3   do   Decreto   24/2018,   de   15   de   febreiro,   a   presente   Acta,
identificada co nº4/2022, e o seu arquivo audiovisual incorpóranse ó Libro Electrónico
de Actas do Pleno correspondente ao ano 2022.
am.

     A PRESIDENCIA        O SECRETARIO XERAL DO PLENO

Abel Caballero Álvarez                     José Riesgo Boluda

